ԱՄՓՈՓԱԹԵՐԹ
[bookmark: _Hlk144980873]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ԵՎ ԱՐԱԲԱԿԱՆ ՄԻԱՑՅԱԼ  ԷՄԻՐՈՒԹՅՈՒՆՆԵՐԻ ԿԱՌԱՎԱՐՈՒԹՅԱՆ ՄԻՋԵՎ ԾԱՌԱՅՈՒԹՅՈՒՆՆԵՐԻ ԱՌԵՎՏՐԻ ԵՎ ՆԵՐԴՐՈՒՄՆԵՐԻ ՄԱՍԻՆ» ՀԱՄԱՁԱՅՆԱԳՐԻ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. ՀՀ Միջուկային անվտանգության կարգավորման կոմիտե
	20.06.2025թ.

	
	N 01/04/909-2025

	        Ի կատարումն Հայաստանի Հանրապետության վարչապետի 19․06․2025թ․ №05/02.6/19957-2025 հանձնարարականի հայտնում ենք, որ ՀՀ միջուկային անվտանգության կարգավորման կոմիտեն «Հայաստանի Հանրապետության կառավարության և Արաբական Միացյալ Էմիրությունների կառավարության միջև ծառայությունների առևտրի և ներդրումների մասին» համաձայնագրի նախագծի վերաբերյալ իր առաջարկությունը ներկայացրել  է Nօ 01/04/646-2024 գրությամբ։
Առդիր՝ գրություն Nօ 01/04/646-2024։ 
[bookmark: _Hlk165553976]Հայաստանի Հանրապետության միջուկային անվտանգության կարգավորման կոմիտեն «Հայաստանի Հանրապետության կառավարության և Արաբական Միացյալ Էմիրությունների կառավարության միջև ծառայությունների առևտրի և ներդրումների մասին» համաձայնագրի նախագծի վերաբերյալ առաջարկում է էմիրաթական կողմից առաջարկվող ծառայությունների ցանկի  11-րդ գլխի (TRANSPORT SERVICES)  Freight transportation (CPC 7123) կետում  նախատեսել բացառություն  միջուկային և ռադիոակտիվ նյութերի փոխադրման համար (ՀՀ տարածքում միջուկային և ռադիոակտիվ նյութերի փոխադրումը ենթակա է լիցենզավորման և յուրաքանչյուր փոխադրում իրականացվում է կարգավորող մարմնի կողմից տրված թույլտվության առկայության հիման վրա): 
Կից ներկայացնում ենք առաջարկը անգլերեն լեզվով՝ track changes տարբերակով։ 
	Չի ընդունվել։

[bookmark: _Toc202275954]ԱՀԿ շրջանակներում ծառայությունների առևտրի մասով Հայաստանի Հանրապետության կողմից հատուկ պարտավորությունների ժամանակացանկի համաձայն բեռնափոխադրումների ծառայությունների նկատմամբ (CPC 7123 կոդի ներքո) Հայաստանի Հանրապետությունը պարտավորություն ունի չկիրառելու շուկայի մատչելիության սահմանափակումներ։ Հետևապես, ներկայացված առաջարկությունը կդիտվի ԱՀԿ պարտավորությունների խախտում։ 
Ինչ վերաբերում է միջուկային և ռադիոակտիվ նյութերի փոխադրմանը, ապա նշված նյութերի ներմուծման, արտահանման, տարանցման կամ այլ ծառայություններին առնչվող կարգավորումները հանդիսանում են ԱՀԿ կողմից սահմանված բացառություններ, որոնց նկատմամբ գործում են ինչպես ներպետական, այնպես էլ միջազգային համապատասխան կոնվենցիաներով և համաձայնագրերով սահմանված պահանջներ։ 
Աշխատանքային կարգով քննարկման արդյունքում ՀՀ միջուկային անվտանգության կարգավորման կոմիտեն հանել է իր առաջարկը (կցվում է էլ․ փոստով ներկայացված կարծիքը)։



	2. ՀՀ տարածքային կառավարման և ենթակառուցվածքների նախարարություն
Պետական գույքի կառավարման կոմիտե
	24.06.2025թ.

	
	N ԴԽ/17․1/21265-2025

	1․Հիմք ընդունելով «Միջազգային պայմանագրերի մասին» ՀՀ օրենքի 5-րդ հոդվածի 6-րդ մասը՝ Ձեզ ենք ներկայացնում «Հայաստանի Հանրապետության կառավարության և Արաբական Միացյալ Էմիրությունների կառավարության միջև ծառայությունների առևտրի և ներդրումների մասին» համաձայնագրի նախագծի վերաբերյալ ՀՀ ՏԿԵՆ պետական գույքի կառավարման կոմիտեի եզրակացությունը:
	Ընդունվել է։ 

	[bookmark: _Hlk161301105][bookmark: _Hlk162510184]2․ Ի կատարումն Հայաստանի Հանրապետության փոխվարչապետ Մհեր Գրիգորյանի 2025 թվականի հունիսի 19-ի թիվ 05/02.6/19957-2025 հանձնարարականի՝ հայտնում ենք, որ «Հայաստանի Հանրապետության կառավարության և Արաբական Միացյալ Էմիրությունների կառավարության միջև ծառայությունների առևտրի և ներդրումների մասին» համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է։ 

	3. ՀՀ Աշխատանքի և սոցիալական հարցերի նախարարություն
	24․06․2025թ.

	
	N ՆՄ/ԱՆՄ-2-1/17311-2025

	Հայտնում եմ, որ ՀՀ աշխատանքի և սոցիալական հարցերի նախարարությունը «Հայաստանի Հանրապետության կառավարության և Արաբական Միացյալ Էմիրությունների կառավարության միջև ծառայությունների առևտրի և ներդրումների մասին» համաձայնագրի՝ աշխատանքի և սոցիալական պաշտպանության ոլորտին առնչվող հարցերի վերաբերյալ առաջարկություններ և դիտարկումներ չունի։
	Ընդունվել է։

	4. «Էլեկտրոնային կառավարման, ենթակառուցվածքների ներդրման գրասենյակ» ՓԲԸ
	24․06․2025թ.

	
	N 5255

	Ի պատասխան ՀՀ փոխվարչապետ Մհեր Գրիգորյանի՝ թիվ 05/02.6/19957-2025 հանձնարարականի, հայտնում ենք, որ «Հայաստանի Հանրապետության կառավարության և Արաբական Միացյալ Էմիրությունների կառավարության միջև ծառայությունների առևտրի և ներդրումների մասին» համաձայնագրի նախագծի վերաբերյալ դիտողություններ և առաջարկություններ չկան։   

	Ընդունվել է։ 

	5.ՀՀ կադաստրի կոմիտե
	24․06․2025թ․

	
	N ՍԹ/12101-2025

	Ի կատարումն ՀՀ փոխվարչապետի 2025 թվականի հունիսի 19-ի N 05/02.6/19957-2025 հանձնարարականի՝ կից ներկայացնում ենք Հայաստանի Հանրապետության կառավարության և Արաբական Միացյալ Էմիրությունների կառավարության միջև ծառայությունների առևտրի և ներդրումների մասին համաձայնագրի վերաբերյալ Կադաստրի կոմիտեի առաջարկությունը՝ Հավելված II-ի տեքստում տեղադրված անգլերեն մեկնաբանությամբ:
ՀՀ հողային օրենսգրքի համաձայն՝ օտարերկրյա ֆիզիկական անձինք չեն կարող տիրապետել միայն գյուղատնտեսական նշանակության հողերի: Այս առումով, Կադաստրի կոմիտեն առաջարկում է համապատասխանեցնել հողի սեփականության վերաբերյալ ազգային վերաբերմունքի սահմանափակումները գործող օրենսդրությանը:
According to the Land Code of the Republic of Armenia foreign natural persons may not own only lands of agricultural purposes. In this regard, Cadastre Committee suggests that Limitation on National Treatment concerning Land ownership be brought into line with current legislation.
	Ընդունվել է։ 
Կատարվել է համապատասխան փոփոխություն Համաձայնագրի նախագծի ծառայությունների առևտրի մասով Հայաստանի Հանրապետության կողմից հատուկ պարտավորությունների ժամանակացանկում, որը համաձայնեցվել է ՀՀ կադաստրի կոմիտեի հետ (կցվում է էլ․ փոստով ներկայացված կարծիքը)։
  

	6. ՀՀ առողջապահության նախարարություն
	24․06․2025թ.

	
	N ԱԱ/10.2/20755-2025

	Հայտնում եմ, որ «Հայաստանի Հանրապետության կառավարության և Արաբական Միացյալ Էմիրությունների կառավարության միջև ծառայությունների առևտրի և ներդրումների մասին» համաձայնագրի նախագծի վերաբերյալ Առողջապահության նախարարությունն առաջարկություն և դիտողություն չունի:
	Ընդունվել է։ 

	7. ՀՀ ներքին գործերի նախարարություն
	24.06.2025թ․

	
	N 41/9/163873-25

	Ի կատարումն փոխվարչապետի թիվ 05/02.6/19957-2025 հանձնարարականի՝ հայտնում եմ, որ ՀՀ ՆԳ նախարարությունում ուսումնասիրվել է «Արաբական Միացյալ Էմիրությունների կառավարության և Հայաստանի Հանրապետության կառավարության միջև ծառայությունների, առևտրի և ներդրումների մասին» համաձայնագրի նախագիծը, որն ընդհանուր առմամբ ընդունելի է, սակայն թյուրըմբռնումներից խուսափելու նպատակով առաջարկում եմ տրամադրել նաև նախագծի հայերեն տարբերակը։

	Ընդունվել է։






	8. ՀՀ Քաղաքաշինության կոմիտե
	24.06.2025թ․

	
	N 01/21/10145-2025

	Հայտնում եմ, որ ՀՀ քաղաքաշինության կոմիտեն «Հայաստանի Հանրապետության կառավարության և Արաբական Միացյալ Էմիրությունների կառավարության միջև ծառայությունների առևտրի և ներդրումների մասին» համաձայնագրի նախագծի վերաբերյալ իր իրավասությունների շրջանակում առաջարկություններ և դիտողություններ չունի։

	Ընդունվել է։


	9. ՀՀ Պետական եկամուտների կոմիտե
	24.06.2025թ․

	
	N /5-4/40318-2025

	«Հայաստանի Հանրապետության կառավարության և Արաբական Միացյալ Էմիրությունների կառավարության միջև ծառայությունների առևտրի և ներդրումների մասին» համաձայնագրի նախագծի հավելված 2-ի արտոնությունների ցանկի, ինչպես նաև հավելված 3-ի ցանկի 2-րդ սյունակի 1-ին և 2-րդ պարբերությունների «Երկկողմանի միջազգային ճանապարհային տրանսպորտի համաձայնագրերի համաձայն՝ մյուս պայմանագրային կողմերում գրանցված փոխադրողների կողմից դեպի Հայաստանի տարածք և դրա ներսում իրականացվող ապրանքների տեղափոխումն ազատվում է հանրային ճանապարհների շահագործման և պահպանման, ինչպես նաև մուտքի թույլտվություններ տրամադրելու համար նախատեսված հարկերից և վճարներից» շարադրանքի վերաբերյալ հայտնում ենք, որ անհրաժեշտ է հստակեցնել «մուտքի թույլտվություններ տրամադրելու համար նախատեսված հարկերից և վճարներից ազատում» եզրույթը և պարզաբանել, թե ինչ մուտքի թույլտվությունների և դրանց համար վճարվող հարկերի և վճարների մասին է խոսքը։

	Ընդունվել է։


	10. ՀՀ արդարադատության նախարարություն
	24․06․2025թ․

	
	N /14.2.2/28044-2025

	Ի կատարումն ՀՀ փոխվարչապետի 2025 թվականի հունիսի 19-ի թիվ 05/02.6/19957-2025 հանձնարարականի և ղեկավարվելով «Միջազգային պայմանագրի մասին» օրենքի 5-րդ հոդվածի դրույթներով՝ Ձեզ եմ, ներկայացնում «Հայաստանի Հանրապետության կառավարության և Արաբական Միացյալ Էմիրությունների կառավարության միջև ծառայությունների առևտրի և ներդրումների մասին» համաձայնագրի նախագծում (այսուհետ՝ Նախագիծ) Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմերի, ինչպես նաև Նախագիծը վավերացման ենթակա դարձնող հիմքերի առկայության մասին Արդարադատության նախարարության եզրակացությունը և Անձնական տվյալների պաշտպանության գործակալության կարծիքը։
ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ 
ԵԶՐԱԿԱՑՈՒԹՅՈՒՆԸ 

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ԱՐԱԲԱԿԱՆ ՄԻԱՑՅԱԼ ԷՄԻՐՈՒԹՅՈՒՆՆԵՐԻ ԿԱՌԱՎԱՐՈՒԹՅԱՆ ՄԻՋԵՎ ԾԱՌԱՅՈՒԹՅՈՒՆՆԵՐԻ ԱՌԵՎՏՐԻ ԵՎ ՆԵՐԴՐՈՒՄՆԵՐԻ ՄԱՍԻՆ» ՀԱՄԱՁԱՅՆԱԳՐԻ  ՆԱԽԱԳԾՈՒՄ (ԱՅՍՈՒՀԵՏ՝ ՆԱԽԱԳԻԾ) ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻՆ ՀԱԿԱՍՈՂ, ՕՐԵՆՔԻ ՓՈՓՈԽՈՒԹՅՈՒՆ ԿԱՄ ՆՈՐ ՕՐԵՆՔԻ ԸՆԴՈՒՆՈՒՄ ՆԱԽԱՏԵՍՈՂ ՆՈՐՄԵՐԻ, ԻՆՉՊԵՍ ՆԱԵՎ ՀԱՄԱՁԱՅՆԱԳԻՐԸ ՎԱՎԵՐԱՑՄԱՆ ԵՆԹԱԿԱ ԴԱՐՁՆՈՂ ՀԻՄՔԵՐԻ ԱՌԿԱՅՈՒԹՅԱՆ ՄԱՍԻՆ

Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Նախագծի «Վեճերի կարգավորում»/Dispute settlement 5-րդ գլխի 5.17-րդ հոդվածի 1-ին և 4-րդ կետերով նախատեսվում է Կողմերի իրավասու պետական մարմինների միջև անձնական տվյալների փոխանցում:
Ելնելով վերոգրյալից՝ Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 1-ին և Միջազգային պայմանագրերի մասին օրենքի 10-րդ հոդվածի 2-րդ մասի 1-ին կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:

	Ընդունվել է։

	[bookmark: _Hlk142038494]Անձնական տվյալների պաշտպանության գործակալության կարծիքը 
[bookmark: _Hlk140767268]«Հայաստանի Հանրապետության կառավարության և Արաբական Միացյալ Էմիրությունների կառավարության միջև ծառայությունների առևտրի և ներդրումների մասին» համաձայնագրի նախագծի (այսուհետ՝ Համաձայնագիր) վերաբերյալ

Համաձայնագրի «Վեճերի կարգավորում»/Dispute settlement 5-րդ գլխի 5.17-րդ հոդվածի 1-ին կետը սահմանում է, որ հանձնախումբը (panel) յուրաքանչյուր Կողմից կարող է պահանջել և ստանալ ցանկացած տեղեկություն, որը համարում է անհրաժեշտ և տեղին: Միաժամանակ, հիշյալ 5.17-րդ հոդվածի 4-րդ կետը սահմանում է, որ Հանձնաժողովի կողմից նույն հոդվածի շրջանակում ձեռք բերված ցանկացած տեղեկություն հասանելի է դառնում Կողմին կամ Կողմերին: Հիշյալ դրույթների բովանդակությունից հետևում է, որ Կողմերի միջև Հանձնաժողովի միջոցով միջնորդավորված իրականացվելու է տեղեկությունների փոխանակում:
Այսպիսով, եթե Համաձայնագրի շրջանակում Կողմերի միջև փոխանակվող տեղեկությունները ներառելու են նաև անձնական տվյալներ (ֆիզիկական անձին վերաբերող տեղեկություններ), ապա Համաձայնագիրը ենթակա է վավերացման՝ ելնելով «Անձնական տվյալների պաշտպանության մասին» ՀՀ օրենքի 27-րդ հոդվածի 6-րդ մասով սահմանված ՀՀ պետական մարմինների տնօրինության տակ գտնվող անձնական տվյալներն այլ պետությունների պետական մարմիններին միայն վավերացված միջազգային պայմանագրի շրջանակում փոխանցելու պահանջից։

	Ընդունվել է։

	11. ՀՀ կրթության, գիտության, մշակույթի և սպորտի նախարարություն
	25․06․2025թ․

	
	N 01/15.1/19928-2025

	Հայտնում եմ, որ «Հայաստանի Հանրապետության կառավարության և Արաբական Միացյալ Էմիրությունների կառավարության միջև ծառայությունների առևտրի և ներդրումների մասին» համաձայնագրի նախագծի վերաբերյալ ՀՀ կրթության, գիտության, մշակույթի և սպորտի նախարարությունն առաջարկություններ և դիտողություններ չունի:

	Ընդունվել է։

	12․ ՀՀ Քաղաքացիական ավիացիայի կոմիտե
	25.06.2025թ․

	
	N 1.1/6/2801-2025

	Ի կատարումն ՀՀ փոխվարչապետի 2025 թվականի հունիսի 19-ի թիվ 05/02.6/19957-2025 հանձնարարականի՝ կապված  «Հայաստանի Հանրապետության կառավարության և Արաբական Միացյալ Էմիրությունների կառավարության միջև ծառայությունների առևտրի և ներդրումների մասին» համաձայնագրի նախագծի վերաբերյալ եզրակացություն ներկայացնելու հետ՝ հայտնում ենք, որ Քաղաքացիական ավիացիայի կոմիտեի իրավասության շրջանակում նկատառումներ չկան։
Միաժամանակ հայտնում ենք, որ Հայաստանի Հանրապետության և Արաբական Միացյալ Էմիրությունների միջև հարաբերությունները օդային հաղորդակցությունների ոլորտում կարգավորվում են «Հայաստանի Հանրապետության կառավարության և Արաբական Միացյալ Էմիրությունների կառավարության միջև միմյանց համապատասխան տարածքների միջև և դրանցից դուրս օդային հաղորդակցության մասին» 2012 թվականի նոյեմբերի 20-ին Աբու Դաբիում ստորագրված և 2016 թվականի նոյեմբերի 19-ից ուժի մեջ մտած համաձայնագրով:  

	Ընդունվել է։ 

	13․ ՀՀ Շրջակա միջավայրի նախարարություն
	25․06․2025թ․

	
	N 1/08.4/7200-2025

	Ի կատարումն փոխվարչապետ Մհեր Գրիգորյանի 2025թ. հունիսի 19-ի №05/02.6/19957 հանձնարարականի՝ հայտնում եմ, որ «Հայաստանի Հանրապետության կառավարության և Արաբական Միացյալ Էմիրությունների կառավարության միջև ծառայությունների առևտրի և ներդրումների մասին» համաձայնագրի առնչությամբ շրջակա միջավայրի նախարարությունը դիտողություն և առաջարկություն չունի։

	

Ընդունվել է։ 

	14․ ՀՀ Սննդամթերքի անվտանգության տեսչական մարմին
	25․06․2025թ․

	
	N /12.2/8505-2025

	Հայտնում եմ Ձեզ, որ Հայաստանի Հանրապետության և Արաբական Միացյալ Էմիրությունների կառավարությունների միջև առևտրում ծառայությունների և ներդրումների մասին» համաձայնագրի վերաբերյալ առաջարկություններ չկան։

	Ընդունվել է։ 





	15․ՀՀ հանրային ծառայությունները կարգավորող հանձնաժողով
	25․06․2025թ․

	
	N ՄՄ/35.4-Ղ4-1/2961-2025

	ՀՀ հանրային ծառայությունները կարգավորող հանձնաժողովը «Հայաստանի Հանրապետության կառավարության և Արաբական Միացյալ Էմիրությունների կառավարության միջև ծառայությունների առևտրի և ներդրումների մասին» համաձայնագրի նախագծի վերաբերյալ իր իրավասությունների շրջանակում առաջարկություններ չունի։

	Ընդունվել է։ 

	16․ՀՀ ֆինանսների նախարարություն
	25․06․2025թ․

	
	N 01/5-2/14434-2025

	«Միջազգային պայմանագրերի մասին» ՀՀ օրենքի 5-րդ հոդվածի 4-րդ կետի համաձայն` կից տրամադրում ենք «Հայաստանի Հանրապետության կառավարության և Արաբական Միացյալ Էմիրությունների կառավարության միջև ծառայությունների առևտրի և ներդրումների մասին» համաձայնագրի նախագծի վերաբերյալ ՀՀ ֆինանսների նախարարության եզրակացությունը: 

Ե Զ Ր Ա Կ Ա Ց ՈՒ Թ Յ ՈՒ Ն
«Հայաստանի Հանրապետության կառավարության և Արաբական Միացյալ Էմիրությունների կառավարության միջև ծառայությունների առևտրի և ներդրումների մասին» համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող դրույթների առկայության մասին

«Հայաստանի Հանրապետության կառավարության և Արաբական Միացյալ Էմիրությունների կառավարության միջև ծառայությունների առևտրի և ներդրումների մասին» համաձայնագրի նախագծում (այսուհետ՝ Նախագիծ) առկա են դրույթներ, որոնք կարող են հանգեցնել ՀՀ պետական բյուջեի ծախսերի ավելացման։ Մասնավորապես, Նախագծի 5-րդ գլխով («Վեճերի կարգավորում») ամրագրված է, որ վեճերը կարգավորվում են բարեկամական բանակցությունների միջոցով Նախագծով սահմանված ժամկետներում: Միաժամանակ, սահմանված ժամկետներում վեճի չկարգավորման պարագայում կողմերը իրավունք ունեն քննիչ հանձնաժողով ստեղծելու (հոդված 5.8), ինչպես նաև այլ պայմանավորվածությունների բացակայության դեպքում հանձնաժողովին առնչվող ամբողջ ծախսերը պետք է կատարվեն հավասարաբար երկու կողմերի միջոցների հաշվին (հոդված 5.27):
Միաժամանակ, Նախագծում ՀՀ պետական բյուջեի եկամուտների նվազեցում նախատեսող դրույթներ առկա չեն:

	Ընդունվել է։






























	17․ՀՀ Ազգային անվտանգության ծառայություն
	25․06․2025թ․

	
	N 2/2-1169

	ՀՀ փոխվարչապետ Մ.Գրիգորյանի՝ № 05/02.6/19957-2025 գրության առնչությամբ հայտնում ենք, որ Արաբական Միացյալ Էմիրությունների կառավարության և Հայաստանի Հանրապետության կառավարության միջև «Ծառայությունների ոլորտում առևտրի և ներդրումների» համաձայնագրի նախագծի վերաբերյալ դիտողություններ և առաջարկություններ չունենք։

	Ընդունվել է։

	18․ՀՀ արտաքին գործերի նախարարություն
	26․06․2025թ․

	
	N 1111/34705-25

	Կից ներկայացնում ենք «Հայաստանի Հանրապետության Կառավարության և Արաբական Միացյալ Էմիրությունների Կառավարության միջև ծառայությունների, առևտրի և ներդրումների մասին» համաձայնագրի ստորագրման արտաքին քաղաքական նպատակահարմարության և Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին դրա համապատասխանության մասին ՀՀ ԱԳ նախարարության եզրակացությունը:

ԵԶՐԱԿԱՑՈՒԹՅՈՒՆ
«Հայաստանի Հանրապետության Կառավարության և Արաբական Միացյալ Էմիրությունների Կառավարության միջև ծառայությունների, առևտրի և ներդրումների մասին» համաձայնագրի ստորագրման արտաքին քաղաքական նպատակահարմարության և Հայաստանի Հանրապետության վարած արտաքին քաղաքականությունը և ստանձնած միջազգային պարտավորությունների համապատասխանության մասին

Վերջին տարիներին Հայաստանի Հանրապետության և Արաբական Միացյալ Էմիրությունների միջև առևտրատնտեսական հարաբերությունները ակտիվորեն զարգանում են. 2024թ. փոխադարձ առևտրաշրջանառությունը կազմել է ավելի քան 5.3 միլիարդ ԱՄՆ դոլար: Երկու երկրների միջև գործում է շաբաթական 30-ից ավել կանոնավոր չվերթ, մեծ ծավալների են հասնում մարդկանց, այդ թվում՝ աշխատուժի հոսքերը, ամրապնդվում են կապերը ծառայությունների ոլորտում:
Արաբական Միացյալ Էմիրությունների հետ փոխադարձ հետաքրքրություն ներկայացնող ոլորտներում համագործակցության ընդլայնման շարունակականության ապահովումը անհրաժեշտություն է ստեղծում կանոնակարգելու ծառայությունների առևտրի և ներդրումների բնագավառներում Հայաստանի Հանրապետության և Արաբական Միացյալ Էմիրությունների միջև ծագող հարաբերությունները: 
«Հայաստանի Հանրապետության Կառավարության և Արաբական Միացյալ Էմիրությունների Կառավարության միջև ծառայությունների, առևտրի և ներդրումների մասին» համաձայնագրի կնքումը կարևոր է Հայաստանի Հանրապետության և Արաբական Միացյալ Էմիրությունների միջև հավասարության և փոխադարձ շահի հիման վրա երկկողմ ամուր տնտեսական և քաղաքական կապերի ամրապնդման,  ծառայությունների առևտրի և առևտրային հարաբերությունների զարգացման, ազատ առևտրի գոտու ստեղծման, ինչպես նաև ներդրումների խթանման տեսանկյունից: 
Սույն համաձայնագրի կնքումը կնպաստի էմիրաթական ներդրումների ներհոսքի աճին, առևտրաշրջանառության ծավալների ընդլայնմանը և հայկական ու էմիրաթական բիզնես շրջանակների համագործակցության ակտիվացմանը, ինչպես նաև ՀՀ Կառավարության 2021-2026թթ. ծրագրի արտաքին քաղաքական  ուղղությունների իրականացմանը, մասնավորապես Մերձավոր և Միջին Արևելքի երկրների հետ փոխգործակցության ընդլայնմանը։
Այս համաձայնագիրը մանրամասնորեն ձևակերպում և կանոնակարգում է ծառայությունների առևտրի և ներդրումների փոխադարձ հետաքրքրություն ներկայացնող ոլորտներում երկու երկրների օրենսդրությունների համապատասխանության, միջազգային օրենսդրական դաշտի շրջանակների, երկու երկրներում տարբեր տնտեսական և ռազմավարական մարտահրավերներին համահունչ հնարավորությունների ստեղծման հարցերի լայն շրջանակը:  
Ելնելով վերոգրյալից, հիմք ընդունելով Միջազգային պայմանագրերի մասին ՀՀ օրենքի 7-րդ հոդվածը՝ ՀՀ ԱԳ նախարարությունը «Հայաստանի Հանրապետության Կառավարության և Արաբական Միացյալ Էմիրությունների Կառավարության միջև ծառայությունների, առևտրի և ներդրումների մասին» համաձայնագրի ստորագրումը համարում է նպատակահարմար: Այն համապատասխանում է ՀՀ վարած արտաքին քաղաքականությանը և ստանձնած միջազգային պարտավորություններին:

	Ընդունվել է։

	19․ՀՀ Բարձր տեխնոլոգիական արդյունաբերության նախարարություն
	26․06․2025թ․

	
	N 01/15.1/5187-2025

	Ի պատասխան ՀՀ փոխվարչապետ Մհեր Գրիգորյանի 2025 թվականի հունիսի 19-ի թիվ 05/02.6/19957-2025 գրության՝ հայտնում եմ, որ «Հայաստանի Հանրապետության կառավարության և Արաբական Միացյալ Էմիրությունների կառավարության միջև ծառայությունների առևտրի և ներդրումների մասին» համաձայնագրի վերաբերյալ ՀՀ բարձր տեխնոլոգիական արդյունաբերության նախարարության իրավասությունների շրջանակում դիտողություններ և առաջարկություններ առկա չեն:
	Ընդունվել է։

	20․ՀՀ պաշտպանության նախարարություն
	26․06․2025թ․

	
	N ՊՆ/510/7413-2025

	Ի կատարումն փոխվարչապետի՝ 2025թ․ հունիսի 19-ի № 05/02.6/19957-2025 հանձնարարականի՝ տեղեկացնում ենք, որ ՀՀ պաշտպանության նախարարությունը նպատակահարմար է գտնում «Հայաստանի Հանրապետության կառավարության և Արաբական Միացյալ Էմիրությունների կառավարության միջև ծառայությունների առևտրի և ներդրումների մասին» համաձայնագրի կնքումը, իսկ Համաձայնագրի նախագծի՝ օրենքով իրեն վերապահված գործունեության ոլորտին առնչվող հարցերի վերաբերյալ նկատառումներ և առաջարկություններ չունի:
	Ընդունվել է։

	21․ՀՀ մրցակցության պաշտպանության հանձնաժողով
	27․06․2025թ․

	
	N ԳԳ/779-2025

	«Հայաստանի Հանրապետության կառավարության և Արաբական Միացյալ Էմիրությունների կառավարության միջև ծառայությունների առևտրի և ներդրումների մասին» համաձայնագրի նախագիծը «Տնտեսական մրցակցության պաշտպանության մասին» օրենքին հակասող դրույթներ չի պարունակում։ 
	Ընդունվել է։

	22․ՀՀ կենտրոնական բանկ
	30․06․2025թ․

	
	N 06.1.5-07/561-25

	Համաձայն Հայաստանի Հանրապետության փոխվարչապետ Մհեր Գրիգորյանի 19.06.2025 թվականի թիվ 05/02.6/19957-2025 գրության՝ հայտնում ենք Ձեզ, որ «Հայաստանի Հանրապետության կառավարության և Արաբական Միացյալ Էմիրությունների կառավարության միջև ծառայությունների առևտրի և ներդրումների մասին» համաձայնագրի վերաբերյալ Հայաստանի Հանրապետության կենտրոնական բանկը դիտողություններ և առաջարկություններ չունի։
	Ընդունվել է։



